
				এই পৃষ্ঠাটোৰ বৈধকৰণ হৈছে
১১১
বব্ৰুবাহ যুদ্ধ





তিনিজনে আশ্বাসিলা মধুৰ বচনে।

সবাৰো কল্পনা সিদ্ধ তোমাৰ জীৱনে॥৫৬০

অৰ্জ্জুন জীলেক যেবে হৰিৰ প্ৰসাদে।

দেৱলোকে আকাশে কৰিলা শঙ্খনাদে॥

দেৱলোক আকাশত মনে মহাতুষ্টি।

অৰ্জ্জুনৰ শিৰত কৰিলা পুষ্পবৃষ্টি॥৫৬১

অৰ্জ্জুনৰ সেনা যত আছিলেক মৰি।

মণি ধৰি সবাহাঙ্কো জীয়াইলা শ্ৰীহৰি॥

চেতন লভিলা সবে পাৰ কটক।

প্ৰাণদাতা পিতৃ বুলি মানিলা কৃষ্ণক॥৫৬২

স্বস্থ হুয়া ধনঞ্জয় মাধৱক দেখি।

প্ৰণামি বোলয় বাৰ্ত্তা কুশল কি সখি॥

কুন্তীক দেখিলা দৈৱকী যে যশোদাক।

প্ৰণামিয়া লাজে নোৱাৰিলা মাতিবাক॥৫৬৩

কৰ্ণসুতে নমস্কাৰ কৰিলা কুন্তীক।

কৃষ্ণক ভীমক দৈৱকীক যশোদাক॥

অৰ্জ্জুনক প্ৰণামিয়া কৰ্ণৰ দায়াদ।

হৰিৰ প্ৰসাদে সবে এৰাইলা আপদ॥৫৬৪








বব্ৰুবাহনৰ শ্ৰীকৃষ্ণ আদি সকলোকে ৰাজধানীলৈ নি সৎকাৰ

আৰু সকলোৰে ওচৰত ক্ষমাভিক্ষা








বব্ৰুবাহে সবাকো সাদৰে মান্য কৰি।

নিজ বাসৰক লাগি নিলাহা সাদৰি॥

